
ՀԱՅԱՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 
ՈՐՈՇՈՒՄ


հոկտեմբերի  2012 թվականի   N    Ն որոշում

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՕԳՈՍՏՈՍԻ 16-Ի N 1058-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 
________________________________________________________________________________


Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 9-րդ հոդվածի 1-ին մասով, 11-րդ հոդվածի 1-ին մասի «ա», «բ» և «զ» կետերով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի օգոստոսի 16-ի «Հայաստանի Հանրապետության կառավարության 2007 թվականի դեկտեմբերի 27-ի N 1531-Ն որոշման մեջ փոփոխություններ կատարելու մասին» N 1058-Ն որոշման մեջ կատարել հետևյալ փոփոխությունները՝
1) որոշման 2-րդ կետում՝
ա. 1-ին ենթակետը շարադրել հետևյալ խմբագրությամբ՝
«1) իրավական ապահովման վարչությունը և ֆինանսաբյուջետային վարչությունը վերակազմավորման ձևով վերակազմակերպել իրավաբանական վարչության և ֆինանսատնտեսագիտական վարչության.»,
բ. ուժը կորցրած ճանաչել 2-րդ ենթակետը,
գ. 4-րդ ենթակետը շարադրել հետևյալ խմբագրությամբ՝
«4) տեղեկատվական համակարգերի և վերլուծության վարչությունը, անհատական (անձնավորված) հաշվառման բաժինը, մոնիթորինգի բաժինը¸ միջազգային համագործակցության, տեղեկատվության և հասարակայնության հետ կապերի բաժինը¸ ընդհանուր բաժինը, տնտեսական բաժինը վերակազմավորման ձևով վերակազմակերպել տեղեկատվական տեխնոլոգիաների և զարգացման վարչության¸ մոնիթորինգի և վերլուծության վարչության¸ տեղեկատվության և հասարակայնության հետ կապերի բաժնի¸ ընդհանուր բաժնի և տնտեսական բաժնի:»,
դ. ուժը կորցրած ճանաչել 5-րդ ենթակետը:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՕԳՈՍՏՈՍԻ 16-Ի N 1058-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

	1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2012 թվականի օգոստոսի 16-ի «Հայաստանի Հանրապետության կառավարության 2007 թվականի դեկտեմբերի 27-ի N 1531-Ն որոշման մեջ փոփոխություններ կատարելու մասին» N 1058-Ն որոշման համաձայն՝ նախատեսվում է վերակազմակերպել ՀՀ աշխատանքի և սոցիալական հարցերի նախարարության սոցիալական ապահովության պետական ծառայության (այսուհետ՝ Ծառայություն) աշխատակազմի որոշ կառուցվածքային ստորաբաժանումներ:
Նշված որոշման ընդունումը պայմանավորված էր կենսաթոշակային բարեփոխումների և պետական կենսաթոշակային համակարգի տվյալների շտեմարանի ներդրման շրջանակներում Ծառայության լիազորությունների փոփոխություններով և նպատակ ուներ օպտիմալացնել Ծառայության աշխատակազմի կառուցվածքն ու այն համապատասխանացնել նոր իրողություններին՝ հնարավորինս արդյունավետ օգտագործելով Ծառայության կադրային ներուժը:
Ըստ այդմ, նախատեսվում է` տեղեկատվական համակարգերի և վերլուծության վարչության, անհատական (անձնավորված) հաշվառման բաժնի և մոնիթորինգի բաժնի վերակազմակերպման արդյունքում ձևավորել 2 նոր ստորաբաժանումներ՝ տեղեկատվական տեխնոլոգիաների և զարգացման վարչություն¸ մոնիթորինգի և վերլուծության վարչություն¸ իսկ իրավական ապահովման վարչության վերակազմակերպման արդյունքում ձևավորել իրավաբանական վարչություն:
Վերը նշված որոշման կիրարկման ընթացքում առաջացան խնդիրներ՝ կապված վերակազմակերպվող ստորաբաժանումների աշխատողների աշխատանքի վարձատրության պայմանների ոչ բարենպաստ փոփոխությունների հետ, որոնք ուղեկցվում են աշխատակիցների աշխատանքային պարտականությունների շրջանակի ընդլայնմամբ և պատասխանատվության աստիճանի բարձրացմամբ:
Հաշվի առնելով վերոգրյալը՝ առաջարկվում է փոփոխություններ կատարել ՀՀ կառավարության 2012 թվականի օգոստոսի 16-ի «Հայաստանի Հանրապետության կառավարության 2007 թվականի դեկտեմբերի 27-ի N 1531-Ն որոշման մեջ փոփոխություններ կատարելու մասին» N 1058-Ն որոշման մեջ:
Մասնավորապես՝ իրավական ակտով առաջարկվում է կատարել հետևյալ փոփոխությունները՝
1) իրավական ապահովման վարչությունը և ֆինանսաբյուջետային վարչությունը վերակազմավորման ձևով վերակազմակերպել իրավաբանական վարչության և ֆինանսատնտեսագիտական վարչության¸
2) տեղեկատվական համակարգերի և վերլուծության վարչությունը, անհատական (անձնավորված) հաշվառման բաժինը, մոնիթորինգի բաժինը¸ միջազգային համագործակցության, տեղեկատվության և հասարակայնության հետ կապերի բաժինը¸ ընդհանուր բաժինը, տնտեսական բաժինը վերակազմավորման ձևով վերակազմակերպել տեղեկատվական տեխնոլոգիաների և զարգացման վարչության¸ մոնիթորինգի և վերլուծության վարչության¸ տեղեկատվության և հասարակայնության հետ կապերի բաժնի¸ ընդհանուր բաժնի և տնտեսական բաժնի:
Իրավական ակտի ընդունումը՝
1) Հայաստանի Հանրապետության կառավարության 2007 թվականի դեկտեմբերի 27-ի N 1531-Ն որոշման մեջ փոփոխություններ կատարելու անհրաժեշտություն չի առաջացնում¸ քանի որ  որոշման N 2 հավելվածի խմբագրությունը մնում է անփոփոխ¸ 
2) ՀՀ պետական բյուջեում  ծախսերի և եկամուտների ավելացման անհրաժեշտություն չի առաջացնում, քանի որ հաստիքային միավորների ավելացում չի նախատեսվում:

	2. Առաջարկվող կարգավորման բնույթը
Սույն իրավական ակտով կարգավորվում են ՀՀ ԱՍՀՆ սոցիալական ապահովության պետական ծառայության աշխատակազմի որոշ կառուցվածքային ստորաբաժանումները վերակազմակերպելու հետ կապված հարաբերությունները: 

	3. Ակնկալվող արդյունքը
Իրավական ակտի ընդունմամբ կլուծվեն վերակազմակերպման հետ կապված խնդիրները՝ վերակազմակերպման գործընթացը ծառայեցնելով իր նպատակին և ապահովելով ՀՀ ԱՍՀՆ սոցիալական ապահովության պետական ծառայության առջև դրված խնդիրների իրականացման արդյունավետությունը:























ՏԵՂԵԿԱՆՔ N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՕԳՈՍՏՈՍԻ 16-Ի N 1058-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2012 թվականի օգոստոսի 16-ի N 1058-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ անհրաժեշտ է ընդունել.
1)  ՀՀ ԱՍՀՆ սոցիալական ապահովության պետական ծառայության աշխատակազմի հաստիքացուցակում փոփոխություններ կատարելու վերաբերյալ ՀՀ ԱՍՀՆ սոցիալական ապահովության պետական ծառայության պետի իրավական ակտ,  
2) ՀՀ ԱՍՀՆ սոցիալական ապահովության պետական ծառայության աշխատակազմի քաղաքացիական ծառայության պաշտոնների անվանացանկի փոփոխման վերաբերյալ Հայաստանի Հանրապետության քաղաքացիական ծառայության խորհրդի որոշում:










ՏԵՂԵԿԱՆՔ N 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՕԳՈՍՏՈՍԻ 16-Ի N 1058-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2012 թվականի օգոստոսի             16-ի N 1058-Ն որոշման մեջ փոփոխություններ կատարելու մասին»  ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

























